
BBB-ᑯᑦ (ᓇᖕᒥᓂᕆᔭᐅᔪᓂᒃ ᐱᐅᓂᕐᓴᒃᑯᑦ ᐊᐅᓚᑎᑦᑎᔩᑦ) ᐃᑲᔪᕈᑎᖓ: ᐸᕐᓇᐅᓯᐅᕐᓂᖅ ᑭᖑᓪᓕᕐᒥ 

ᐃᓚᒌᓯᒍᑦ ᕿᑲᕆᐊᖅᑐᕐᓂᐊᓕᕈᔅᓯ ᐅᕝᕙᓘᓐᓃᑦ ᕿᑲᕐᓇᐅᓂᖓᓂ ᐊᐅᓪᓚᓂᐊᕈᔅᓯ 

ᐅᑯᓇᙵᑦ ᓄᓇᕐᔪᐊᕐᒥ ᑲᑐᔾᔨᖃᑎᒌᖏᑦ ᓇᖕᒥᓂᕆᔭᐅᔪᑦ ᐱᐅᓂᕐᓴᒃᑯᑦ ᐊᐅᓚᑎᑦᑎᔩᑦ.  

ᓄᕕᐱᕆ 30, 2019. 

 

ᐋᖅᑭᒃᓱᐃᓂᐊᕈᕕᓪᓘᓐᓃᑦ ᕿᑲᕆᐊᖅᑐᕐᓂᐊᕐᓗᓯ, ᕿᓂᕐᓗᑎᓪᓗ ᐊᑭᓕᒐᒃᓴᓂ ᐱᐅᓇᔭᕐᑐᓂᒃ ᑭᖑᓪᓕᕐᒥ 

ᐃᓚᒌᓯᒍᑦ ᕿᑲᕆᐊᓕᕈᔅᓯ, ᐅᕝᕙᓘᓐᓃᑦ ᐊᐅᓪᓚᓚᐅᑲᒍᒪᒍᕕᑦ, ᐅᑯᐊ ᓇᖕᒥᓂᕆᔭᐅᔪᑦ ᐱᐅᓂᕐᓴᒃᑯᑦ 

ᐊᐅᓚᑎᑦᑎᔩᑦ (BBB) ᐃᓄᖕᓂ ᖃᐅᔨᒪᖁᔨᔪᑦ ᓯᕗᓂᐊᒍᑦ ᐸᕐᓇᒃᐸᓪᓕᐊᕙᒡᓗᑎᒃ ᑮᓇᐅᔭᓂᒃ 

ᐊᑐᓗᐊᙱᓐᓂᕐᓴᐅᔪᓐᓇᕐᓗᑎᒃ, ᐱᕋᔭᒃᑕᐅᑦᑕᐃᓕᓂᕐᒧᑦ ᐊᒻᒪᓗ ᐃᖏᕐᕋᑦᑎᐊᕐᓂᕐᒧᑦ ᐅᓗᕆᐊᓇᙱᑦᑐᒥᒃ.  

 

ᐱᕋᔭᒃᑎᐅᔪᑦ ᒪᑯᓂᖓ ᐃᓕᕆᐊᖃᕐᓂᕐᓴᐅᕙᒃᑐᑦ ᖃᕋᓴᐅᔭᒃᑯᑦ ᕿᓂᕐᑐᓂᒃ ᐊᑭᑐᓗᐊᙱᓐᓂᕐᓴᓂᒃ ᑕᐃᒪᓕ 

ᐃᓚᖏᑦ ᒪᓂᓴᐃᖃᑦᑕᕐᑐᑦ ᐊᑭᑭᑦᑐᐊᓗᖕᓂ ᕿᑲᕆᐊᖅᑐᕐᕕᐅᔪᓐᓇᖅᑐᓂᒃ. ᑕᐃᒪᓐᓇ ᐱᒻᒪᕆᐊᓗᒃ 

ᖃᐅᔨᓇᓱᖄᖃᑦᑕᕈᕕᑦ ᓯᕗᓂᐊᒐᑦ. ᐅᑯᐊ BBB.org ᐃᑲᔫᑎᑦᑎᐊᕚᓗᐃᑦ ᕿᓂᖅᖢᓂ 

ᖃᖓᑦᑕᐅᓯᕆᔨᐅᕙᒃᑐᓂᒃ, ᐱᓕᕆᕝᕕᖕᓂᒃ ᐊᒻᒪ ᖃᕋᓴᐅᔭᒃᑯᑦ ᓴᖅᑭᔮᒐᕐᓂᒃ ᖃᐅᔨᒪᔭᐅᑦᑎᐊᖅᑐᓂᒃ ᐊᒻᒪ 

ᐅᒃᐱᕐᓇᕈᓐᓇᕐᑐᓂᒃ.  

 

ᐅᑯᐊ ᐅᑯᓇᙵ ᓇᖕᒥᓂᕆᔭᐅᔪᓂᒃ ᐱᐅᓂᕐᓴᒃᑯᑦ ᐊᐅᓚᑎᑦᑎᔩᑦ (BBB) ᐃᑲᔪᕈᑎᒃᑲᓐᓂᖏᑦ 

ᐱᖏᖕᓇᙱᑦᑐᒥ ᕿᑲᕈᓐᓇᖁᓪᓗᓯ:  

 

ᓯᕗᓂᐊᒍᑦ ᐸᕐᓇᐅᓯᐅᖅᐸᒡᓗᓯ. ᐱᓇᓱᖅᑳᖅᑐᖅ ᑎᖕᒥᐊᖅ ᖁᐱᕐᕈᖅᑖᖅᐸᒃᑐᖅ. ᖃᐅᔨᓇᓱᒃᐸᒡᓗᑎᑦ 

ᑐᔪᕐᒥᕕᖕᓂᒃ, ᖃᖓᑕᓲᓂᒃ, ᐊᒻᒪᓗ ᐅᐸᓕᒑᔭᕐᓂᒃ. ᐃᒪᓐᓇᐅᓂᕐᓴᐅᓕᒪᓪᓗᓂ, ᕿᓚᒻᒥᐅᓂᕐᓴᖅ 

ᐃᓂᒃᓴᓕᐅᕈᕕᑦ, ᑕᐃᒪᓕ ᐱᐅᓂᕐᓴᓂ ᐊᑭᑐᓗᐊᙱᓐᓂᕐᓴᓂ ᓇᓂᓯᔪᓐᓇᖅᐳᑎᑦ ᐊᒻᒪᓗ 

ᐃᓂᖃᕈᓐᓇᕐᓂᕐᓴᐅᓇᔭᖅᖢᑎᑦ. ᐃᓂᒃᓴᓕᐅᕐᓗᓯ ᓯᕗᓂᐊᒍᑦ ᐊᒻᒪ ᐊᑭᓕᐅᑎᐅᓂᐊᖅᑐᑦ ᐋᖅᑭᒃᑕᐅᒍᑎ 

ᐊᓯᙳᕋᔭᙱᖢᑎᒃ ᒪᑯᓇᙵᓪᓕ ᐅᐱᕐᖔᒃᑯᑦ ᕿᑲᕐᓇᒥ ᐱᓇᓱᓕᕐᑐᓂᒃ ᐅᕝᕙᓘᓐᓃᑦ ᖁᕕᐊᓱᒡᕕᖕᒥᑦ.  

 

ᐅᓄᓗᐊᖅᑐᓂᒃ ᐃᑭᐊᕿᕕᒃᑯᑦ ᕿᓂᕐᐸᙱᓪᓗᑎ. ᐃᒪᐃᓐᓇᓱᒡᓗᑎ ᒪᑯᓂᖓ ᓴᖅᑭᔮᖅᑎᑦᑎᓗᐊᖅᑐᓂᒃ 

“best deals” (ᐱᐅᓂᖅᐹᑦ ᐊᑭᖏᑦᑎᒍᑦ) ᒪᑯᓄᖓ ᖃᕋᓴᐅᔭᒃᑯᑦ ᐊᑦᑕᑕᐅᑎᒋᔭᖏᓐᓄᑦ. ᐅᓄᓗᐊᖅᑐᓂᒃ 

ᐃᑭᐊᕿᕕᒃᑯᑦ ᑕᐃᒪᓐᓇ ᖃᕋᓴᐅᔭᒃᑯᑦ ᓴᖅᑭᔮᒐᕐᓄᐊᓕᕈᓐᓇᕋᕕᑦ ᐱᒻᒪᕆᐅᖅᑰᔨᔪᓄᑦ ᑭᓯᐊᓂᓕ ᑕᐃᒪᓐᓇ 

ᐋᖅᑭᒃᓯᒪᔪᑦ ᐃᓄᖕᓂ ᑮᓇᐅᔭᐃᖅᓯᑲᑕᒐᓱᑐᐃᓐᓇᖅᖢᑎᒃ.  

 

ᐅᔾᔨᕈᓱᑦᑎᐊᕆᐊᖃᖅᑐᓯ ᐊᐅᓪᓚᕈᑎᒃᓴᑎᒍᑦ ᐱᕋᔭᒍᑎᐅᕙᒃᑐᓂᒃ. ᐅᖄᓚᔪᓂ ᐅᔾᔨᕈᓱᑦᑎᐊᖃᑦᑕᕐᓗᑎ 

ᑎᑎᖃᓂᓪᓘᓐᓃᑦ ᐅᖃᕐᓯᒪᔪᓂᒃ “ᓵᓚᒃᓴᕋᕕᑦ ᐊᐅᓪᓚᕈᑎᒃᓴᒥᒃ” ᐅᕝᕙᓘᓐᓃᑦ ᖃᕋᓴᐅᔭᒃᑯᑦ ᓴᖅᑭᔮᒐᓂᒃ 

ᓵᓚᒃᓴᐅᓯᐊᒃᓴᓂᒃ ᒪᓂᒪᑎᑦᑎᔪᓂᒃ ᐱᔪᒥᓇᓗᐊᖅᑐᓂᒃ. ᐊᔪᕐᓇᙱᒻᒪ ᒪᑯᓂᖓ ᒪᓂᓴᐅᑎᓂᒃ 

ᐅᖓᕙᕆᐊᖅᑎᑦᑎᓂᖅ ᐅᑯᑎᑐᓇᖅ, ᑭᐊᓯᓂᓕ ᐅᓄᕐᓂᕐᓴᐃᑦ ᓇᒧᙵᐅᑲᑕᒃᐸᒃᑐᓂᒃ 

ᑕᒫᓃᑐᐃᓐᓇᓕᖅᑎᑦᑎᔭᑦᑐᑦ – ᐊᒻᒪ ᑮᓇᐅᔭᐃᕈᑎᓐᓇᖅᖢᑎᒃ. ᖃᐅᔨᒃᑲᓐᓂᕈᓐᓇᖅᑐᑎᑦ ᐊᐅᓪᓚᕈᑎᒃᓴᑎᒍᑦ 

ᐱᕋᔭᒍᑎᐅᕙᒃᑐᓂᒃ ᐅᕙᓂ.  

 

ᐊᖏᕐᕋᕐᓂ ᖃᐅᔨᓇᓱᒃᐸᒡᓗᑎ. ᐃᓚᑎᑦ ᐊᒻᒪ ᐱᖃᓐᓇᕆᔭᑎ ᖃᖓᑦᑕᐅᑎᓕᕆᔨᓂ ᖃᐅᔨᒪᔭᕆᐊᒃᓴᖏᓐᓂᒃ 

ᐊᑐᕈᓐᓇᕐᑕᕐᓂ ᐅᕝᕙᓘᓐᓃᑦ ᖃᖓᑦᑕᐅᑎᓕᕆᔨᑦ ᖃᕋᓴᐅᔭᒃᑯᑦ ᓴᖅᑭᔮᒐᖏᓐᓂᒃ ᐊᒻᒪᓗ ᐅᓇ BBB.org 

ᐊᑭᖃᙱᑦᑐᓂᒃ ᐱᓕᕆᐊᓅᖓᔪᓂᒃ ᑎᑎᕋᕐᓯᒪᔪᓂᒃ ᑕᑯᔪᓐᓇᕐᓂᐊᕋᕕ. ᐊᑐᕈᕕᑦ ᖃᕋᓴᐅᔭᒃᑯᑦ 

https://www.bbb.org/local-bbb/international-association-of-better-business-bureaus
https://www.bbb.org/local-bbb/international-association-of-better-business-bureaus


ᐱᔨᑦᑎᕋᐅᑎᓂᒃ ᐃᓂᒃᓴᖅᓯᐅᕋᓱᒡᓗᑎᑦ ᑐᔪᕐᒥᕕᒃᓂ, ᑕᐃᒪᓕ ᖃᐅᔨᓴᕐᓗᒍ ᑖᓐᓇ ᐱᓕᕆᐊᖑᔪᖅ ᐊᒻᒪᓗ 

ᐅᖃᓕᒫᕐᓗᒋᑦ ᐱᔨᑦᑎᕋᖅᑕᐅᔪᑦ ᐅᖃᐅᓯᖏᑦ ᐊᑐᖅᑐᐊᕈᑎᓄᑦ.  

 

ᑎᑎᕋᕐᓯᒪᔪᓂᒃ ᐊᐅᓪᓚᕈᑎᓄᑦ ᐱᕙᒡᓗᑎ. ᐊᑭᓕᕐᓯᐊᓂᓚᐅᙱᓐᓂᕐᓂᒃ ᐊᐅᓪᓚᕈᑎᒃᓴᖅ ᖃᓄᐃᓕᖓᓂᖓ 

ᑎᑎᕋᕐᓯᒪᓗᓂ. ᐅᓇ ᐃᓚᖃᓪᓗᐊᕐᑐᖅ ᑲᑎᓕᒫᕐᓗᑎᒃ ᐊᑭᖏᓐᓂᒃ, ᐊᑐᕆᐊᖃᙱᑦᑐᓂᒃ, ᓄᖅᑲᖅᑎᑦᑎᓗᓂ 

ᐊᑭᓕᐅᑎᐅᔭᕆᐊᓕᖕᓂᒃ ᐊᒻᒪᓗ ᖃᖓᑕᓲᑦ ᐊᒻᒪ ᑐᔪᕐᒥᕖᑦ ᐊᑎᖏᓐᓂᒃ. ᐊᒻᒪᓗ, ᕿᒥᕐᕈᐊᕐᓗᒋᑦ ᐊᒻᒪ 

ᑕᕐᕋᖓᓂᒃ ᐱᓯᒪᓗᑎᑦ ᖃᖓᑕᓲᑉ ᐊᒻᒪ ᑐᔪᕐᒥᕕᐅᑉ ᓄᖅᑲᖅᑎᑦᑎᓗᓂ ᐊᒻᒪ ᐅᑎᖅᑎᑦᑎᓇᓱᒡᓗᓂ 

ᐊᑐᐊᒐᖏᓐᓂᒃ, ᐊᒻᒪᓗ ᓄᖅᑲᖅᑎᑦᑎᓂᕐᒧᑦ ᐊᑐᐊᒐᕆᔭᐅᔪᓂᒃ ᖃᖓᑦᑕᐅᑎᓕᕆᔨᐅᔪᓄᑦ ᐅᕝᕙᓘᓐᓃᑦ 

ᐃᓂᒃᓴᓕᐅᕐᕕᐅᔪᓄᑦ ᐊᑐᕐᑕᕐᓂ.  

 

ᐃᓱᒪᒋᓗᒍ ᐊᐅᓪᓚᖃᑦᑕᕐᓂᕐᒧᑦ ᓇᐅᑦᑎᐅᒃᑯᒫᖃᕐᓂᖅ. ᐊᐅᓪᓚᖃᑦᑕᕐᓂᕐᒧᑦ ᓇᐅᑦᑎᐅᒃᑯᒫᑦ ᒪᑯᓄᖓ 

ᐊᑐᕈᓐᓇᕐᑐᑦ ᐊᐅᓪᓚᕈᑎᓂ ᓄᖅᑲᖅᑎᑦᑎᓂᕐᒧᑦ ᐅᕝᕙᓘᓐᓃᑦ ᐋᓐᓂᐊᕐᓂᕐᒧᑦ ᑐᐊᕕᕐᓇᖅᑐᓄᑦ. 

ᐊᔾᔨᒌᙱᑦᑑᑎᐅᖕᒪᑕ ᓇᐅᑦᑎᐅᒃᑯᒫᒃᑯᑦ ᐃᑲᔫᑎᖃᕈᓐᓇᕐᑐᑦ ᒪᓕᒃᖢᓂ ᖃᓄᐃᑦᑐᓂᒃ ᑕᒪᑐᒧᖓ 

ᐱᓇᓱᒃᓯᒪᓂᕐᓄᑦ. ᐊᐱᕐᓱᑲᑕᕈᓘᔭᖃᑦᑕᕐᓗᑎᑦ ᐊᒻᒪᓗ ᐅᖃᓕᒫᖃᑦᑕᕐᓗᒋᑦ ᑎᑎᕋᖅᑕᐅᓯᒪᔪᑦ ᖃᐅᔨᓇᓱᒡᓗᑎᒃ 

ᑭᓱᑦ ᐃᑲᔫᑎᑖᕈᑎᒋᔪᓐᓇᕐᒪᖔᑦ ᐊᒻᒪᓗ ᑭᓱᑦ ᐊᔪᕐᒪᖔᑦ.  

 

ᐊᑭᓖᓂᖅ ᐊᐅᒃᑕᔫᒥᒃ ᐊᑭᓕᒃᓴᖅᑖᕈᓐᓇᐅᑎᒧᑦ. ᐊᑭᓖᓪᓗᓂ ᐊᐅᒃᑕᔫᒥᒃ ᐊᑭᓕᒃᓴᖅᑖᕈᓐᓇᐅᑎᒧᑦ 

ᓴᐳᔾᔭᐅᓯᒪᓐᓇᕐᓂᕐᓴᐅᔪᖅ ᑕᒻᒪᕐᓯᒪᔪᖃᑳᓪᓚᖕᓂᖅᐸᑦ ᖃᖓᑦᑕᐅᑎᓄᑦ ᐃᓂᓕᐅᕐᓯᒪᔪᓂᒃ. 

 

ᖃᖓᓘᓐᓃᑦ ᓇᒧᓪᓘᓐᓃᑦ ᐊᐅᓪᓚᕐᓂᐊᕋᓗᐊᕈᕕᑦ ᖃᓄᐃᓕᐅᕈᑎᑕᖃᕐᒪᑦ ᐃᓕᖕᓂᒃ ᓴᐳᑎᓯᒪᓂᕐᒥᒃ, 

ᐊᖏᕐᕋᕐᓂᒃ ᐊᒻᒪᓗ ᐱᖁᑎᖕᓂ: 

 

ᐅᑕᖅᑭᕙᒡᓗᑎᑦ ᑐᓴᒐᒃᓴᓕᐅᕐᕕᒃᑯᑦ ᑎᑎᕋᓚᐅᙱᓐᓂᕐᓂ. ᑕᒪᑦᑕ ᕿᑲᖅᑎᓪᓗᑕ ᐊᔾᔨᓕᐅᒐᓂᒃ 

ᑕᑯᑎᑦᑎᔪᒪᖃᑦᑕᕋᑦᑕ ᐱᖃᓐᓇᕆᔭᑦᑎᓐᓄᑦ ᐊᒻᒪ ᐃᓚᑦᑎᓐᓄᑦ, ᑭᓯᐊᓂᓕ ᑕᒪᒃᑯᐊ ᓴᖅᑭᑎᑉᐸᒡᓗᒋᑦ 

ᐊᖏᕐᕋᖅᓯᒪᓕᕌᖓᕕᑦ. ᑐᓴᐅᒪᑎᑦᑎᓗᐊᕐᓗᑎᑦ ᖃᖓᒃᑯᑦ ᐊᐅᓪᓚᕐᓯᒪᓂᐊᕐᓂᕐᓂᒃ ᐊᒻᒪᓗ ᐃᒡᓗᐃᑦ 

ᐃᓄᖃᔾᔮᙱᓐᓂᖓᓂᒃ ᑎᒡᓕᔭᑦᑐᓄᑦ ᐅᐸᒃᑕᐅᓕᕈᑎᐅᑐᐃᓐᓇᕆᐊᖃᕐᒪᑦ. 

 

ᖃᐅᔨᓴᕐᓗᒍ ᐊᖏᕐᕋᕐᓄᑦ ᓇᐅᑦᑎᐅᒃᑯᒫᕆᔭᐃᑦ. ᐊᖏᕐᕋᐃᑦ ᑲᒪᒋᔭᐅᔾᔮᙱᑉᐸᑦ ᐊᐅᓪᓚᕐᓯᒪᓂᕐᓂ, 

ᑲᒪᒋᔭᒃᓴᑎᑦ ᖃᐅᔨᒪᓇᓱᒡᓗᒋ ᐅᕘᓈᖓᔪᑦ ᐊᖏᕐᕋᕐᓄᑦ ᓇᐅᑦᑎᐅᒃᑯᒫᓄᑦ ᐊᑐᐊᒐᓂᒃ. ᐃᓚᖏᑦ ᐊᑐᐊᒐᐃᑦ 

ᓱᕋᒃᓯᒪᔪᓄᑦ ᐱᑕᖃᙱᒻᒪᑕ ᑭᓇᑐᐃᓐᓇᒧᑦ ᖃᐅᔨᒋᐊᖅᑕᐅᖃᑦᑕᕐᓯᒪᙱᑉᐸᑦ.  

 

ᑕᕐᕋᓕᐅᕐᓯᒪᔪᒥᒃ ᑐᓂᓯᓗᑎᒃ ᐊᐅᓪᓚᕈᑎᒃᓴᕐᓄᑦ ᐃᓚᖕᓄᑦ ᓇᓕᐊᓐᓄᑦ ᐱᖃᓐᓇᕆᔭᕐᓄᓪᓘᓐᓃᑦ. 

ᑎᑎᕋᕐᓯᒪᓗᓂᑦᑕᐅᖅ ᐊᐅᓪᓚᖃᑎᒋᓂᐊᖅᑕᕕᑦ ᑭᓇᐅᓂᖓ ᐊᒻᒪ ᐅᖄᓚᐅᑎᖓ. 

 

ᓄᓇᙳᐊᒥ ᓇᒡᓴᕐᓗᑎ. ᐃᓄᐃᑦ ᒫᓐᓇ ᐅᖄᓚᐅᑎᕋᓛᓂᒃ ᐊᒻᒪ ᑕᒻᒪᕇᒃᑯᑎᓂᒃ (GPS) 

ᐊᑐᖃᑦᑕᓪᓚᕆᓕᕐᒪᑕ. ᑎᑎᕋᕐᓯᒪᔪᓂᒃ ᑕᕐᕋᓕᐅᕐᓯᒪᔪᓂᒃ ᐱᓯᒪᓗᑎᑦ ᐱᓕᕆᔾᔪᑎᐅᔪᑦ 

ᓈᒻᒪᙱᓕᐅᕈᑎᖃᓕᕐᓂᖅᐸᑕ ᐅᕝᕙᓘᓐᓃᑦ ᐅᖄᓚᐅᑎᕋᓛᓄᑦ ᐊᑦᑕᑕᐅᑎᖃᑦᑎᐊᙱᑦᑐᒃᑰᓕᕈᕕᑦ 

ᐊᑐᕈᓐᓇᖅᑐᓂᒃ. 

 

ᖃᐅᔨᓇᓱᒡᓗᒍ ᓯᓚᖓ ᖃᓄᐃᓕᖓᓂᐊᕐᒪᖔᑦ ᐅᐸᒐᓱᒃᑕᕕᑦ ᐊᒻᒪᓗ ᓈᒻᒪᒃᑐᓂᒃ ᐱᖁᑎᓂᒃ ᐊᒻᒪ 

ᐊᓐᓄᕌᓂᒃ ᓇᒃᓴᕐᓗᓯ. 



 

ᐃᓄᑑᑦᑕᐃᓕᒪᓗᑎᑦ ᐊᐅᓪᓚᕐᓂᐊᕐᓗᑎᑦ. ᐱᖃᑎᖃᑲᑕᖕᓂᖅ ᐊᑐᖅᑕᐅᕙᒃᑐᖅ ᐊᑐᕐᓗᒍ ᐊᒻᒪᓗ ᐱᖃᑎᑎᑦ 

ᐱᖃᑎᒌᓐᓇᕐᓗᒋᑦ. 

 

ᐊᑐᕐᐸᒡᓗᑎᑦ ᑐᔪᕐᒥᕕᐅᑉ ᑮᓇᐅᔭᖃᕐᕕᖓ ᑮᓇᐅᔭᕆᔭᑎᑦ ᐊᒻᒪ ᐊᑭᑐᔪᐃᑦ ᐊᓯᐅᔾᔮᙱᒻᒪᑕ ᑮᒃᓯᒪᔪᒥᒃ. 

 

 


